Dach, Simon: Divitiis cunctisque bonis Ars inclyta praestat (1632)

1 Wol dem, der sich nur lesst begniigen
Daran, was jmh auf Gottes Gunst
Das Glick vnfeilbar zu muf3 fligen,
Vnd nehrt sich redlich seiner Kunst!
Ein ander halt auff Geld vnd Guth,

Ich liebe Kunst vnd freyen Muth.

7 Wie bald kan Reichthumb dich verlassen,
8 So bist du elend gnug daran!

9 Kunst aber wird dich stets vmbfassen,

10 Sie nahret trewlich jhren Mann.

11 Ein ander halt auff Geld vnd Guit,

12 Ich liebe Kunst vnd freyen Muth.

13 Giebt Sie mir nicht viel Goldes-Tonnen,
14 So macht sie mich doch besser satt,

15 Als den sein Geld, der viel gewonnen,
16 Vnd Herr nicht ist dess, was er hat.

17 Ein ander halt auff Geld vnd Gut,

18 Ich liebe Kunst vnd freyen Muth.

19  Wie manchem hat der Krieg genommen
20 Was jhm vorhin das Gliicke gab,

21 Der jetzt fur alles Geld bekommen

22 Nur einen kalen Bettel-Stab!

23 Ein ander halt auff Geld vnd Gut,

24 Ich liebe Kunst vnd freyen Muth.

25  Wer was gelernt, schewt keiner Waffen,
26 Die Kunst ist jhm fir alles Geldt;

27 Der muB} in steten angsten schlaffen

28 Der nur den Schatz im Kasten helt.

29 Ein ander halt auff Geld vnd Gut,



30  Ich liebe Kunst vnd freyen Muth.

31 Was ich besitz', ist nicht im Kasten;
32 Wil jemand meinen Gitern an,

33 Der muld mein Leben selbst antasten,
34 st dief3 nun hin, was darff ich dann?
35  Ein ander halt auff Geldt vnd Gut,

36 Ich liebe Kunst vnd freyen Muth.

37 Bring mich dahin aus diesem Lande,

38  Wo nie der Tag recht bricht herfr,

39  Durch Kunst wil ich im frembden Sande
40  So seelig leben gleich wie hier!

41 Ein ander halt auff Geld vnd Gut,

42 Ich liebe Kunst vnd freyen Muth.

43 Mul3 gleich die Kunst nach Brot jetzt gehen,
44 Wie man von jhr verachtlich schwatzt,

45 So wil ich dennoch bey jhr stehen,

46 Weil sie mich inniglich ergetzt.

47 Ein ander halt auff Geld vnd Gut,

48 Ich liebe Kunst vnd freyen Muth.

49 Wenn mir der Hochste das nur giebet,
50  Was mir zu leben nétig ist,

51 Vnd eine Seele die mich liebet

52 Vnd mich fur allen aul3erkiest,

53  So lieb"ich vber Geld vnd Guth

54 Sie vnd die Kinst', vnd freyen Muth.

